
КОМИ РЕСПУБЛИКАЛÖН
ОЛАНПАС


«Россия Федерацияса гражданаöс, кодъяслöн эм право 

оланiн ньöбöм либö стрöитöм вылö, учёт вылö сувтöдöм кузя да оланiн ньöбöм либö стрöитöм вылö оланiн субсидия ыджда арталöм кузя государственнöй полномочиеяс Коми Республикаын 

меставывса асвеськöдлан органъяслы сетöм йылысь» 

Коми Республикаса Оланпасö вежсьöмъяс пыртöм йылысь

Примитöма Коми Республикаса

Государственнöй Сöветöн                                  2004 вося сентябр 23 лунö

1 статья. Пыртны«Россия Федерацияса гражданаöс, кодъяслöн эм право оланiн ньöбöм либö стрöитöм вылö, учёт вылö сувтöдöм кузя да оланiн ньöбöм либö стрöитöм вылö оланiн субсидия ыджда арталöм кузя государственнöй полномочиеяс Коми Республикаын меставывса асвеськöдлан органъяслы сетöм йылысь» Коми Республикаса Оланпасö (Коми Республикаса государстеннöй власьт органъяслöн индöд-тшöктöмъяс, 2003,11 №, 2798 ст.) татшöм вежсьöмъяс:

1. Оланпаслысь нимсö гижны тадзи:

«Россия Федерацияса гражданалы, кодъяслöн эм право 

босьтны оланiн ньöбöм либö стрöитöм вылö оланiн субсидияяс, государственнöй отсöг сетан юкöнын öткымын государственнöй 

полномочие Коми Республикаын меставывса асвеськöдлан 

органъяслы сетöм йылысь».

2. Водзкывйын «государственнöй полномочиеяс сетан правöвöй да организационнöй подувъяс, медым сувтöдны учёт вылö гражданаöс, кодъяслöн законодательство серти эм право оланiн ньöбöм либö стрöитöм могысь субсидия вылö лöсялана финансöвöй во вылö федеральнöй бюджет либö Коми Республикаса республиканскöй бюджет тшöт весьтö да тöдмавны оланiн ньöбöм либö стрöитöм вылö оланiн субсидия ыджда» кывъяс вежны «öткымын государственнöй полномочиеяс государственнöй отсöг сетан юкöнын Россия Федерацияса гражданалы, кодъяслöн эм право босьтны оланiн ньöбöм либö стрöитöм вылö оланiн субсидияяс» кывъясöн.

3. 1 статья гижны тадзи:

«1 статья. Сетны Коми Республикаса меставывса асвеськöдлан органъяслы татшöм государственнöй полномочиеяс: 

1) примитны да прöверитны законодательствоöн артыштöм документъяс Россия Федерацияса гражданасянь, кодъяслöн эм право босьтны оланiн ньöбöм либö стрöитöм вылö оланiн субсидияяс, мый сетсьö федеральнöй бюджет либö Коми Республикаса республиканскöй бюджет тшöт весьтö лöсялана финансöвöй во кежлö, сы лыдын государственнöй оланiн сертификатъясöн; 

2) сувтöдны учёт вылö Россия Федерацияса гражданаöс, кодъяслöн законодательство серти эм право босьтны оланiн ньöбöм либö стрöитöм вылö оланiн субсидияяс, мый сетсьö федеральнöй бюджет либö Коми Республикаса республиканскöй бюджет тшöт весьтö лöсялана финансöвöй во вылö;

3) артавны оланiн ньöбöм либö стрöитöм вылö федеральнöй бюджет либö Коми Республикаса республиканскöй бюджет тшöт весьтö лöсялана финасöвöй во кежлö оланiн вылö субсидия ыджда;

4) видзны государственнöй оланiн сертификатъяс стöча арталан бланкъяс видзан корöмъяс серти, а сiдзжö сетавны государственнöй оланiн сертификатъяс пöрадок серти, кутшöмöс артыштöма «Ылi Войвыв да сыкöд öткодялöм районъясысь мунысь гражданалы оланiн субсидияяс йылысь» Федеральнöй оланпасöн да сы серти примитöм мукöд федеральнöй нормативнöй правовöй актöн;

5) кырымавны Россия Федерацияса гражданакöд, кодъяслöн эм право босьтны оланiн ньöбöм либö стрöитöм вылö оланiн субсидияяс «Ылi Войвыв да сыкöд öткодялöм районъясысь мунысь гражданалы оланiн субсидияяс йылысь» Федеральнöй оланпас серти, олан жыръяс социальнöя медалöм кузя сёрнитчöмъяс либö наöн киын кутан эмбур право серти олан жыръяс государственнöй оланiн сертификатъяс вылö вежöм кузя сёрнитчöмъяс дугöдöм йылысь артмöдчöмъяс.».

2 статья. Тайö Оланпасыс вынсялö сiйöс официальнöя йöзöдан лунсянь.

Коми Республикаса Юралысь                                                 В. Торлопов

Сыктывкар

2004 вося октябр 8 лун

50-РЗ №

Вудж. Ануфриева, 3 125 пас


